
GOUVÈNÈ HOCHUL SIYEN LEJISLASYON ACHTE SÈL AMERIKEN AN LWA POU 
SIPÒTE JÒB NEW YORK YO AK EKONOMI ETA A  

  
Lejislasyon S.9441/A.7919-A pèmèt ajans piblik ak otorite yo nan New York achte 

sèl yo itilize pou deglase min yo nan Etazini  
  

Sipòte travay ki byen peye nan min sèl New York yo nan kominote nò Eta yo  
  
  

Gouvènè Hochul te siyen jodi a Lwa Achte Sèl Ameriken (Buy American Salt Act) 
(S.9441/A.7919-A) pou pèmèt ajans piblik ak otorite New York ki sèvi ak sèl jèm oswa 
klori sodyòm achte sèl ki ekstrè nan Etazini.  
  
"Avèk Lwa Achte Sèl Ameriken an, n ap ede gouvènman Eta ak lokal yo achte sèl ki soti 
nan min ki baze nan Etazini - kèk ladan yo isit la nan New York", Gouvènè Hochul te 
deklare. "Sa a se yon etap enpòtan pou sipòte travay ki byen peye nan kominote nò eta 
nou yo pandan y ap grandi ekonomi New York la."  
  
Lwa Achte Sèl Ameriken an (S.9441/A.7919-A) pèmèt gouvènman lokal yo achte sèl 
jèm ki soti Etazini. New York gen omwen de min sèl ki bay sèl jèm pou deglase wout epi 
ki ofri travay ki byen peye. Anplis de sa, sèl ki ekstrè oswa yo rekòlte nan Eta New York 
ajoute yon estimasyon 3.00 dola nan revni taks pou chak tòn sèl pwodwi. Lè yo pèmèt 
gouvènman lokal yo sipòte min sèl Etazini yo, nouvo lwa sa a pral ede devlope ekonomi 
New York pandan y ap pwoteje travay nan kominote nò eta yo.  
  
Senatè Eta Tim Kennedy te deklare, "Pandan n ap rebati apre pandemi an, li enperatif 
ke New York bay priyorite efò pou re-dinamize ekonomi nou an. Mwen fyè pou m 
patwone pwojè lwa sa a, ki se youn nan anpil politik ki konsantre sou ti biznis ke 
Konferans Demokrat la te avanse imedyatman apre li retounen ak seyans yo nan debi 
ane sa a. Kounye a, avèk siyati Gouvènè Hochul, nou kòm yon eta ap kontinye 
demontre yon angajman kolaboratif pou kwasans travay, avanse nouvo sous revni, ak 
kreye opòtinite dirab pou biznis New York yo pwospere."  
  
Senatè Eta a Patrick M. Gallivan te deklare, "Lwa sa a bay priyorite acha sèl jèm ki 
ekstrè ak rekòlte nan Lwès New York ak Eta New York nan limit ki posib. Li pral ede 
sipòte plizyè santèn rezidan parèy nou yo ki travay nan endistri sa a ak bay kominote 
lokal yo avantaj ekonomik enpòtan yo."  



  
Manm Asanble, Harry Bronson, te deklare, "Mwen vle remèsye Gouvènè Hochul 
dèske li rekonèt ke 'Lwa Achte Sèl Ameriken an' esansyèl pou asire ke dola taks New 
York yo sipòte travayè lokal yo ak fanmi yo. Ak yon gwo tanpèt ivènal k ap apwoche, 
nou temwen yon endistri ki sòti ak sèl lòt bò dlo pandan ke nou gen de min sèl ki trè 
pwodiktif, ki se American Rock Salt ak Cargill - Lansing, isit la nan Eta New York ak lòt 
ankò nan tout Etazini an. Sèl ki soti nan min sa yo non sèlman kenbe wout nou an 
sekirite nan sezon livè pou plizyè milyon vwayajè, men yo anplwaye plizyè santèn 
travayè Ameriken tou epi ede konstwi kominote ki solid ak ekonomikman dirab. Anplis 
de sa, min sèl Eta New York yo anplwaye manm sendika yo, ki resevwa salè ak avantaj 
klas mwayèn ki ekitab. Travayè sa yo depanse salè yo isit la nan New York epi yo peye 
taks isit la nan New York. Pwojè lwa sa a non sèlman sipòte travayè sa yo, men tou li 
gen yon enpak ekonomik pozitif sou ekonomi Eta New York la."  
  
 Komisyonè Depatman Asenisman Vil New York, Jessica Tisch, te deklare, "Lwa 
Achte Sèl Ameriken an pral sipòte epi pwoteje travay ki byen peye atravè New York, 
yon viktwa pou ekonomi nou an ak rekiperasyon tout eta nou an. Mwen rekonesan anvè 
Gouvènè Hochul paske li asire Vil New York gen fleksibilite pou achte sèl ki nesesè pou 
kenbe wout nou yo an sekirite ak degaje chak ivè, ak sipò san pran souf li nan ekonomi 
New York la."  
  
Mario Cilento, ki se Prezidan AFL-CIO Eta New York la, te deklare, "Nouvo lwa sa a 
bay gouvènman eta a ak gouvènman lokal yo opsyon pou yo ale odela òf ki pi ba a pou 
fè biznis ak konpayi Ameriken ki respekte estanda travay ak anviwònmantal ki 
responsab yo. Lè li siyen li an lwa, Gouvènè Hochul pral ede kenbe travay solid nan 
klas mwayèn nan kominote yo epi kenbe dola taks nou yo ke nou travay di pou li a isit la 
nan Eta New York. Nou remèsye Senatè Tim Kennedy, Manm Asanble Harry Bronson 
ak Majorite Demokratik yo nan tou de chanm yo paske yo te priyorize lejislasyon Achte 
Ameriken an."  
  
Del Vitale, Direktè Travayè Asye Ini Distri 4 (United Steelworkers District 4) te 
deklare, "Nou vle remèsye Gouvènè a ak Lejislati a pou lwa sa a ki pral ede kenbe 
travay Etazini ak nan NY. N ap kontinye travay pou manm nou yo ak sekirite travay 
alontèm yo ki ede ranfòse kominote yo."  
  

###  

 
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418 

 

https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C01%7CRicardo.Pelaez%40otda.ny.gov%7Cdffed5a9df994743269008dae45dbe62%7Cf46cb8ea79004d108ceb80e8c1c81ee7%7C0%7C0%7C638073388530867613%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=aMmvJh55wTkHImuvuRuHcTOGG9n%2B7wR3Hyx5AOG8vBE%3D&reserved=0
mailto:press.office@exec.ny.gov

